भारत सरकार
सूचना और प्रसारण मंत्रालय
राज्‍य सभा
अतारांकित प्रश्‍न संख्‍या 945
(दिनांक 28.07.2015 को उत्तर देने के लिए)
टी.वी. के माध्‍यम से युवाओं में लिंग समानता शिक्षा को बढ़ावा
945. डा. टी. एन. सीमा:
क्‍या सूचना और प्रसारण मंत्री यह बताने की कृपा करेंगे कि:
(क) 
क्‍या यह बात सरकार के ध्‍यान में आई है कि महिलाओं को भद्दे परिहासों, हिंसा और अश्‍लीलता के माध्‍यम से अशोभनीय रूप से दर्शाया जाता है और देश में प्रिंट मीडिया सहित विज्ञापनों, फिल्‍मों और टेलीविजन धारावाहिकों में इनमें बढ़ोत्‍तरी हो रही है;
(ख) 
यदि हां, तो इस संबंध में सरकार को मिली शिकायतों का ब्‍यौरा और गत तीन वर्षों और चालू वर्ष के दौरान इन पर सरकार द्वारा की गई कार्रवाई का ब्‍यौरा क्‍या है; और
(ग)
टी.वी. कार्यक्रमों के माध्‍यम से युवाओं में लिंग समानता शिक्षा प्रदान करने और उसे बढ़ावा देने के लिए सरकार ने महिलाओं के प्रति अपराधों के संबंध में मीडिया अभियान के रूप में क्‍या कदम उठाए हैं? 
उत्तर
सूचना और प्रसारण राज्‍य मंत्री
 (कर्नल राज्‍यवर्धन राठौर) (सेवानिवृत्‍त)

(क) से (ग): ऐसा कोई अध्‍ययन सरकार की जानकारी में नहीं लाया गया है। तथापि, फिल्‍मों, टेलीविजन, विज्ञापनों व प्रिंट मीडिया में महिलाओं के चित्रण के मुद्दे पर सूचना और प्रसारण मंत्रालय ने अलग से दिशा-निर्देश बनाए हैं। ये दिशा-निर्देश निम्‍नानुसार हैं:- 
फिल्‍में: केंद्रीय फिल्‍म प्रमाणन बोर्ड (सीबीएफसी) द्वारा फिल्‍मों के प्रमाणन संबंधी दिशा-निर्देशों को विनिर्धारित करने वाले चलचित्र अधिनियम, 1952 में धारा 5ख के अंतर्गत जारी दिशा-निर्देशों के साथ पठित धारा 5ख में निम्‍नलिखित बातों का निर्धारण किया गया है:- 
· महिलाओं को किसी भी तरीके से अपमानित या बदनाम करने वाले दृश्‍य प्रस्‍तुत न किए जाएं। 
· महिलाओं के साथ यौन हिंसा जैसे कि दुष्‍कर्म का प्रयास, दुष्‍कर्म या छेड़-छाड़ के किसी भी रूप को दर्शाने वाले दृश्‍यों अथवा सदृश स्‍वरूप के दृश्‍यों को दिखाने से परहेज किया जाए और यदि ऐसी घटना विषय-वस्‍तु के अनुकूल हो, तो उसे न्‍यूनतम रूप में और‍ बिना किसी ब्‍यौरे के प्रदर्शित किया जाए। 

केंद्रीय फिल्‍म प्रमाणन बोर्ड इस बात का भी सुनिश्‍चयन करेगा कि:- 
· फिल्‍म के संबंध में अधिनिर्णय उसके समग्र प्रभाव की दृष्टि से उसकी समग्रता में दिया जाए।
· फिल्‍म की जांच फिल्‍म में दर्शायी गई अवधि व देश के समकालीन मानकों तथा फिल्‍म से सरोकार रखने वाले लोगों को ध्‍यान में रखते हुए की जाए बशर्ते उस फिल्‍म से दर्शकों की नैतिकता भ्रष्‍ट न होती हो। 
टेलीविजन एवं विज्ञापन: मौजूदा विनियामक कार्य-संरचना के अनुसार, प्राइवेट सैटेलाइट टीवी चैनलों पर तथा केबल टीवी नेटवर्क के जरिए प्रसारित/पुन: प्रसारित कार्यक्रमों व विज्ञापनों के प्रसारण के संबंध में केबल टेलीविजन नेटवर्क (विनियमन) अधिनियम, 1995 तथा उसके तहत बनाए गए केबल टेलीविजन नेटवर्क नियम, 1994 के अंतर्गत निर्धारित कार्यक्रम व विज्ञापन संहिताओं का अनुपालन करना आवश्‍यक होता है। स्‍वेच्‍छा से और जब कभी इन संहिताओं के उल्‍लंघन को मंत्रालय की जानकारी में लाए जाने पर नियमानुसार कार्रवाई की जाती है। इन संहिताओं में टीवी कार्यक्रमों व विज्ञापनों में फूहड़ता, अश्‍लीलता, अभद्रता व हिंसा की विषय-वस्‍तु सहित कार्यक्रमों व विज्ञापनों को विनियमित करने हेतु समस्‍त पैरामीटर अंतर्विष्‍ट हैं। महिलाओं के सकारात्‍मक चित्रण का संवर्धन करने के लिए कार्यक्रम व विज्ञापन संहिताओं में विनिर्दिष्‍ट उपबंध उपलब्‍ध हैं जिनका ब्‍यौरा निम्‍नानुसार है:- 

केबल टेलीविजन नेटवर्क (विनियमन) अधिनियम, 1995 में अंतर्विष्‍ट कार्यक्रम संहिता के नियम 6(1)(ट) में प्रावधान है कि किसी भी ऐसे कार्यक्रम को केबल सेवा में प्रसारित नहीं किया जाना चाहिए जो महिलाओं की देहयष्टि, उनके रूप या शरीर या उसके किसी अंग का इस तरीके से चित्रण करके उसे बदनाम करता हो जिसका महिलाओं के लिए अभद्र या अपमानजनक होने का प्रभाव पड़ता हो अथवा जिससे लोक नैतिकता या नैतिक मूल्‍यों के भ्रष्‍ट, आहत या क्षतिग्रस्‍त होने की संभावना हो। 

केबल टेलीविजन नेटवर्क (विनियमन) अधिनियम, 1995 में अंतर्विष्‍ट कार्यक्रम संहिता के नियम 6(2) में प्रावधान है कि केबल ऑपरेटर को अपनी केबल सेवा में ऐसे कार्यक्रमों को प्रसारित करने का प्रयास करना चाहिए जो महिलाओं को नैतिक व चरित्र-निर्माण संबंधी गुणों से ओत-प्रोत एक सकारात्‍मक व गांभीर्य नेतृत्‍वपरक भूमिका में चित्रित करें। 

केबल टेलीविजन नेटवर्क (विनियमन) अधिनियम, 1995 में अं‍तर्विष्‍ट विज्ञापन संहिता के नियम 7(2)(vi) में प्रावधान है कि किसी ऐसे विज्ञापन के प्रसारण की अनुमति नहीं दी जाएगी जिससे महिलाओं के उसके चित्रण में सभी नागरिकों को प्रदत्‍त सांविधानिक प्रत्‍याभूतियों का उल्‍लंघन होता हो। विशेषकर किसी ऐसे विज्ञापन के प्रसारण की अनुमति नहीं दी जाएगी जो महिलाओं की अपमानजनक छवि को दर्शाता हो। महिलाओं का किसी भी हालत में इस तरीके से 

चित्रण नहीं किया जाना चाहिए जोकि उनके निष्क्रिय व अति विनम्र गुणों पर बल देता हो तथा उन्‍हें परिवार व समाज में एक अधीनस्‍थ व द्वितीयक भूमिका अदा करने के लिए प्रोत्‍साहित करता हो। केबल ऑपरेटर यह सुनिश्‍चित करेगा कि उसकी केबल सेवा में प्रसारित कार्यक्रमों में महिलाओं के रूप का चित्रण सुरुचिपूर्ण व सौंदर्यपरक हो तथा सुरुचि व शालीनता के सु-स्‍थापित मानदंडों के भीतर हो। 

गत तीन वर्षों और चालू वर्ष के दौरान फूहड़ता, अश्‍लीलता, अभद्रता व हिंसा को अंतर्विष्‍ट करने वाली विषय-वस्‍तु के प्रसारण हेतु प्राइवेट सैटेलाइट टीवी चैनलों द्वारा कार्यक्रम व विज्ञापन संहिताओं के उल्‍लंघन पर की गई कार्रवाई का ब्‍यौरा अनुलग्‍नक-I में दिया गया है। 
प्रिंट मीडिया: भारत में समाचारपत्रों और समाचार एजेंसियों के मानकों को बरकरार रखने व उनमें सुधार लाने तथा प्रैस के बीच स्‍व-विनियमन के सिद्धांतों को आत्‍मसात भी कराने के लिए प्रैस परिषद अधिनियम, 1978 के अंतर्गत भारतीय प्रैस परिषद (पीसीआइ) नामक एक सांविधिक स्‍वायत्‍तशासी निकाय की स्‍थापना की गई है। पीसीआइ ने अधिनियम की धारा 13(2) के अंतर्गत अपने उद्देश्‍य को प्राप्‍त करने हेतु प्रिंट मीडिया के अनुपालनार्थ ‘पत्रकारिता संबंधी आचरण के मानदंड’ तैयार किए हैं। ‘अश्‍लीलता व फूहड़ता से परहेज किया जाना’ नामक मुद्दे पर पीसीआइ द्वारा बनाया गया संगत मानदंड 17 अनुलग्‍नक-II के रूप में संलग्‍न है। पीसीआइ प्रिंट मीडिया में ‘पत्रकारिता संबंधी आचरण के मानदंड’ के उल्‍लंघनस्‍वरूप प्रकाशित होने वाली विषय-वस्‍तु के संबंध में स्‍व-प्रेरणा से अथवा शिकायत प्राप्‍त होने पर संज्ञान लेती है। वर्ष 2011-12 और 2012-13 के दौरान परिषद द्वारा न्‍यायनिर्णीत की गई शिकायतों की सूची अनुलग्‍नक-III में दी गई है जबकि परिषद द्वारा वर्ष 2013-14 व 2014-15 के दौरान कोई मामला न्‍यायनिर्णीत नहीं किया गया है। 
     अनुलग्नक-I 
दिनांक 28.07.2015 के राज्‍य सभा अतारांकित प्रश्न संख्या 945 के भाग (क) से (ग) के उत्तर में उल्लिखित अनुलग्नक
गत तीन वर्षो और चालू वर्ष के दौरान अश्‍लील दृश्‍यों की विषय-वस्‍तु का प्रसारण करने पर कार्यक्रम और विज्ञापन संहिता के उल्लंघन के लिए प्राईवेट उपग्रह टीवी चैनलों के विरुद्ध की गई कार्रवाई
वर्ष-2012 
	क्र. सं. 
	चैनल का नाम
	कार्रवाई का कारण
	की गई कार्रवाई

	1. 
	एसएसटीवी
	'सिज़लिंग हिट्स' नामक कार्यक्रम का प्रसारण जो अभद्र और अश्लील था ।
	चैनल को दिनांक 08.02.2012 के आदेश के तहत चैनल का प्रसारण सात दिनों के लिए बंद करने के आदेश दिए गए ।

	2. 
	एफएक्स चैनल
	विभिन्न कार्यक्रमों हार्पर आइलैंड, क्रैश, 'मैड मैन सूत्र', फ्राजियर', सेविंग ग्रेस और 'स्कांउड्रेल्स' में अश्लील दृश्यों का प्रसारण
	चैनल को दिनांक 18.04.2012 को चेतावनी जारी की गई ।

	3. 
	फॉक्स क्राइम 
	'स्लीपर सैल और 1000 वेज टू डाई' कार्यक्रमों में अश्लील दृश्यों का प्रसारण
	चैनल को दिनांक 08.05.2012 को चेतावनी जारी की गई ।

	4. 
	चैनल [वी]
	'लव नेट 2' कार्यक्रम में अभद्र, अश्लील और असभ्य विषय वस्तु का प्रसारण
	चैनल को दिनांक 28.05.2012 को चेतावनी जारी की गई ।

	5. 
	सभी समाचार और सामयिकी चैनल 
	प्रतिबंधित लोक प्रदर्शन के लिए प्रमाणित न की गई फिल्मों के अंश दिखाते हुए समाचार कार्यक्रम का प्रसारण 
	चैनल को 19.09.2012 को सलाहपत्र जारी किया गया । 

	6. 
	जी ट्रेंड्स
	'बिकिनी डेस्टीनेशन' कार्यक्रम में अभद्र, अश्लील और असभ्य दृश्यों का प्रसारण
	चैनल को दिनांक 05.11.2012 को सलाहपत्र जारी किया गया ।



वर्ष-2013 
	क्र. सं. 
	चैनल का नाम
	कार्रवाई का कारण
	की गई कार्रवाई

	7.
	एंटर 10
	'ए' प्रमाणित हिंदी फीचर फिल्में 'मुसाफिर', 'प्लान'  और ' आशिक बनाया आपने ' का   प्रसारण ।
	चैनल को दिनांक 08.01.2013 के आदेश के तहत एक दिन के लिए चैनल का प्रसारण बंद करने के आदेश दिए गए ।

	    8.
	जिंग
	'ए' प्रमाणित फीचर फिल्म 'हवस' का प्रसारण ।
	चैनल को दिनांक 08.01.2013 के आदेश के तहत एक दिन के लिए चैनल का प्रसारण बंद करने के आदेश दिए गए । 

	   9.
	मनोरंजन टीवी
	'ए' प्रमाणित फीचर फिल्म 'टॉपलैस' का   प्रसारण ।
	चैनल को दिनांक 08.01.2013 के आदेश के तहत   एक दिन के लिए चैनल का प्रसारण बंद करने के आदेश दिए गए । 

	   10.
	एसएसटीवी
	'फ्रैंड्स विद बेनेफिट्स' फिल्म के ट्रेलर का प्रसारण जिसे सीबीएफसी द्वारा  टीवी चैनलों पर प्रसारण के लिए प्रमाणित नहीं किया गया था। 
	चैनल को दिनांक 08.01.2013 के आदेश के तहत    एक दिन के लिए चैनल का प्रसारण बंद करने के आदेश दिए गए । 

	   11.
	एफटीवी
	11.09.11 को डिजायनर्स इन हाई डेफीनेशन, 12.09.11 को शेंटेली लिंजरी पेरिस, 15.09.2011 लिंजरी तथा फिफ्टींथ एनीवर्सरी - टॉप डिजाइनर्स' नामक कार्यक्रमों का प्रसारण  जिसमें अश्लील और महिलाओं की छवि को खराब करने वाली सामग्री थी ।
	चैनल को दिनांक 28.03.2013 के आदेश के तहत   10 दिन तक चैनल का प्रसारण बंद करने के आदेश दिए गए । 

	   12.
	एनडीटीवी गुड टाइम्स
	अप्रैल, मई, 2011 के दौरान 'लाइफ इज ए बीच' कार्यक्रमों का प्रसारण जिनमें अश्लील और महिलाओं की छवि को खराब करने वाली सामग्री  थी ।
	चैनल को दिनांक 02.04.2013 को सलाहपत्र जारी किया गया ।

	   13.
	महुआ
	'ए' प्रमाणित हिंदी फीचर फिल्मों 'औलाद' और 'एक और कुरुक्षेत्र' का प्रसारण ।
	चैनल को दिनांक 25.04.2013 के आदेश के तहत एक  दिन के लिए चैनल का प्रसारण बंद करने के आदेश दिए गए । 

	   14.
	एएक्सएन
	'ए' प्रमाणित हिंदी फीचर फिल्म 'डार्कनेस फाल्स' का प्रसारण ।
	चैनल  को दिनांक 25.04.2013 के आदेश के तहत एक दिन के लिए चैनल का प्रसारण बंद करने के आदेश दिए गए । 

	   15.
	मूवीज ओके
	हिंदी फीचर फिल्म दिल जले का प्रसारण । ‘ए’ प्रमाणित फिल्म
	चैनल  को दिनांक 01.05.2013 के आदेश के तहत एक दिन के लिए चैनल का प्रसारण बंद करने के आदेश दिए गए । 

	   16.
	कामेडी सेंट्रल
	 'स्टेंड अप क्लब' कार्यक्रम का प्रसारण । 
	चैनल  को दिनांक 17.05.2013 के आदेश के तहत दस दिन के लिए चैनल का प्रसारण बंद करने के आदेश दिए गए । 

	   17.
	आईबीएन7
	'एक्स शावर जेल' के विज्ञापन का प्रसारण जिसमें अश्लील और अभद्र कंटेट शामिल था । 
	चैनल को 29.05.2013 को एक आदेश जारी किया गया जिसमें चैनल को इस आशय का एक शपथपत्र  प्रस्तुत  करने का निदेश दिया गया कि भविष्य में ऐसे विज्ञापन प्रसारित नहीं किए  जाएंगे ।

	   18.
	एमटीवी
	'एक्स शावर जेल' के विज्ञापन का प्रसारण जिसमें अश्लील और अभद्र कंटेट शामिल था । 
	चैनल को 17.06.2013 को एक आदेश जारी किया गया जिसमें चैनल को इस आशय का एक शपथपत्र  प्रस्तुत  करने का निदेश दिया गया कि भविष्य में ऐसे विज्ञापन प्रसारित नहीं किए  जाएंगे ।

	   19.
	वीएच-1
	'एक्स शावर जेल' के विज्ञापन का प्रसारण जिसमें अश्लील और अभद्र कंटेट शामिल था । 
	चैनल को 17.06.2013 को एक आदेश जारी किया गया जिसमें चैनल को इस आशय का एक शपथपत्र प्रस्तुत करने का निदेश दिया गया कि भविष्य में ऐसे विज्ञापन प्रसारित नहीं किए जाएंगे ।

	   20.
	कलर्स
	'एक्स शावर जेल' के विज्ञापन का प्रसारण जिसमें अश्लील और अभद्र कंटेट शामिल था । 
	चैनल को 17.06.2013 को एक आदेश जारी किया गया जिसमें चैनल को इस आशय का एक शपथपत्र  प्रस्तुत  करने का निदेश दिया गया कि भविष्य में ऐसे विज्ञापन प्रसारित नहीं किए  जाएंगे ।

	   21.
	एन टीवी
	न्यूज रिपोर्ट का प्रसारण जिसमें रूचिकर और शालीनता पर आघात करते हुए महिलाओं के चरित्र हनन संबंधी सामग्री दिखई गई थी ।
	चैनल को 18.09.2013 को आदेश जारी करते हुए तीन दिन तक क्षमायाचना स्क्रोल चलाने का निदेश दिया गया ।

	   22.
	जूम टीवी
	तीसरी आंख नामक ए प्रमाणित फिल्म का प्रसारण।
	चैनल को 01.10.2013 को आदेश जारी करते हुए एक दिन के लिए चैनल का प्रसारण अथवा पुन: प्रसारण रोकने का निदेश दिया गया । 

	   23.
	एबीएन आंध्र ज्योति
	इदे मल्लिए वेलावनी नामक गीतों पर आधारित कार्यकम का प्रसारण जिसमें अश्लील और महिलाओं की छवि को खराब करने वाली सामग्री थी ।
	चैनल को 01.10.2013 को आदेश जारी करते हुए सात दिनों के लिए चैनल का  प्रसारण अथवा पुन: प्रसारण रोकने का निदेश दिया गया। मामला न्‍यायाधीन है।

	    24.
	मनोरंजन टीवी
	एक चतुर नार नामक ए प्रमाणित फिल्म का प्रसारण । 
	चैनल को 17.05.2013 को आदेश जारी करते हुए सात दिनों के लिए चैनल का  प्रसारण अथवा पुन: प्रसारण रोकने का निदेश दिया गया । 

	   25.
	बिग सीबीएस लव
	एक्सक्यूज्ड नामक कार्यक्रम का प्रसारण जिसमें  महिलाओं की छवि को खराब करने वाली सामग्री थी । 
	चैनल को 15.10.2013 को आदेश जारी करते हुए एक दिन के लिए चैनल का  प्रसारण अथवा पुन: प्रसारण रोकने का निदेश दिया गया । 

	   26.
	यूटीवी बिंदास
	‘इमोशनल अत्याचार सीजन-3’ कार्यक्रम में अभद्र विषय वस्तु का प्रसारण ।
	चैनल को 06.11.2013 को आदेश जारी करते हुए तीन दिनों के लिए चैनल का  प्रसारण अथवा पुन: प्रसारण रोकने का निदेश दिया गया। मामला न्‍यायाधीन है।

	   27.
	मनोरंजन टीवी
	सीबीएफसी प्रमाणपत्रों के बिना विभिन्न फिल्मों का प्रसारण ।
	चैनल को दिनांक 26.12.2013 को चेतावनी जारी की  गई ।


वर्ष-2014 
	क्र. सं. 
	चैनल का नाम
	कारण बताओ नोटिस जारी करने के कारण
	की गई कार्रवाई

	  28.
	डब्ल्यूबी
	इट्स बॉय गर्ल थिंग नामक वी/यूए प्रमाणित फिल्म का प्रसारण जिसमें अश्लील और महिलाओं की छवि को खराब करने वाली सामग्री थी ।
	चैनल को दिनांक 16.01.2014 को आदेश जारी करते हुए एक दिन के लिए ऑफ एयर करने का निदेश दिया   गया ।  

	  29.
	लेमन न्यूज 
	यौन उत्पीडित महिलाओं की पहचान बताने वाली न्यूज रिपोर्ट का प्रसारण 
	चैनल को दिनांक 10.03.2014 को चेतावनी जारी की   गई ।

	  30.
	अमृता टीवी
	द डॉन नामक ए प्रमाणित फिल्म का प्रसारण ।
	चैनल को दिनांक 27.03.2014 को चेतावनी जारी की   गई ।

	   31.
	सभी चैनल
	सीबीएफसी के प्रमाणपत्र के बिना फिल्मों का प्रसारण । 
	चैनल को दिनांक 29.05.2014 को सलाहपत्र जारी किया गया ।

	   32.
	वसंत टीवी 
	वैमये वेल्लूम नामक कार्यक्रम का प्रसारण जिसमे यौन उत्पीडित बच्चे की पहचान प्रकट की गई ।
	चैनल को दिनांक 27.08.2014 को चेतावनी जारी की  गई ।


वर्ष-2015 
	क्र. सं. 
	चैनल का नाम
	कारण बताओ नोटिस जारी करने के कारण
	की गई कार्रवाई

	    33.
	एनटीवी 
	गीतों पर आधारित सिने कलर्स नामक कार्यक्रम का प्रसारण । 
	चैनल को 19.01.2015 को चैनल का प्रसारण सात दिन के लिए बंद करने का आदेश जारी किया गया । 

	   34.
	एनटीवी
	छोटे बच्चे के मामले में यौन उत्पीड़न की न्यूज रिपोर्ट के प्रसारण से उसकी पहचान
	चैनल को दिनांक 23.03.2015 को चेतावनी जारी की गई ।

	   35.
	सेतियन न्यूज
	न्यूज रिपोर्ट का प्रसारण जिसमें अभिनेत्रियों के नग्‍न चित्रों को दर्शाया गया ।
	चैनल को दिनांक 27.03.2015 को आदेश जारी कर 30 दिन तक चैनल का प्रसारण अथवा पुन: प्रसारण प्रतिबंधित किया ।

	   36.
	जयहिंद
	“हाय हरिथे” शीर्षक से ‘ए’ प्रमाणित फिल्म का प्रसारण
	चैनल को दिनांक 07.04.2015 को एक आदेश के तहत एक दिन चैनल का प्रसारण अथवा पुन: प्रसारण न करने के निदेश दिए गए थे ।

	   37.
	रशिया टुडे टीवी
	“क्रेजी अलर्ट”  नामक अश्लील कार्यक्रम का प्रसारण
	चैनल को दिनांक 06.07.2015 को सलाहपत्र जारी किया गया ।


अनुलग्‍नक-II
दिनांक 28.07.2015 के राज्‍य सभा अतारांकित प्रश्‍न सं.945 के भाग (क) से (ग) के उत्‍तर में उल्‍लिखित अनुलग्‍नक
17. अश्‍लीलता तथा अशिष्‍टता से बचा जाए
i) 
समाचारपत्र/पत्रकार ऐसी कोई बात प्रकाशित नहीं करेंगे जो अश्लील, अशिष्ट अथवा जनता की सुरुचि के प्रतिकूल हो।
ii) 
समाचारपत्र ऐसे विज्ञापन प्रकाशित नहीं करेंगे जो अश्लील हों या जिनमें नग्न अथवा कामुक मुद्रा में प्रदर्शित किसी महिला की ओर पुरूषों की ललचाई दृष्टि आकर्षित होती हो जैसे कि वह स्वयं ही बिक्री के लिए कोई वाणिज्यिक वस्तु हो।
iii)  कोई चित्र अश्लील है या नहीं, इसका निर्णय तीन परीक्षाओं के आधार पर किया जाए, अर्थात: 
क) क्या यह अशिष्ट तथा अभद्र है?
ख) क्या यह मात्र अश्लीलता की कृति है?
ग) क्या इसका उद्देश्य केवल पैसा कमाने के लिए किशोरों की यौन भावनाओं को गुदगुदाना है जिनके बीच वह संचारित होगी? अर्थात् क्या यह वाणिज्यिक लाभ के लिए एक दूषित स्वार्थसाधन है? अन्य संगत बात यह है कि क्या वह चित्र पत्रिका की विषय-वस्तु से संबंधित है अर्थात क्या उसके प्रकाशन से कला, चित्रकारी, चिकित्सा शोध या यौन सुधार के संदर्भ में किसी महान सामाजिक अथवा सार्वजनिक उद्देश्य की पूर्ति होती है?

iv)
कोई छायाचित्र या कोई चित्रकला एक कलाकृति होती है और कलाकार को उसका चित्रण करने में कलात्मक स्वतंत्रता प्राप्त होती है। तथापि, इस बात को समझा जाना चाहिए कि पारखियों द्वारा किसी कलाकृति का रसास्वादन किया जाता है, उसके संबंध में निर्णय लिया जाता है और उसका मूल्यांकन किया जाता है। ऐसी चित्रकला के लिए किसी समाचारपत्र के पृष्ठ सर्वाधिक उपयुक्त स्थान नहीं हो सकता है।  

v) 
भूमंडलीकरण और उदारीकरण से मीडिया को यह लाइसेंस नहीं मिल जाता कि वह प्रेस की स्वतंत्रता का दुरुपयोग करे तथा समाज के मूल्यों को कम करे । मीडिया सार्वजनिक उद्देश्य की एक विशिष्ट भूमिका निभाता है जिसके लिए उसे उन वाणिज्यिक धारणाओं से ऊपर उठना चाहिए जो अन्य उद्योगों तथा व्यापार द्वारा अपनाई जाती हैं । जहाँ तक उस भूमिका का संबंध है, मीडिया का एक कर्तव्य यह है कि वह हमारी सांस्कृतिक विरासत तथा सामाजिक मूल्यों का संरक्षण करे और उन्हें आगे बढ़ाए। 
vi) 
समाचारपत्र में पाठकों के निजी प्रश्नों का उत्तर देने वाले 'नितांत व्यक्तिगत​' जैसे स्तंभ जनता की शालीनता का उल्लंघन करने वाली या जनता की मानसिकता को भ्रष्ट करने वाली घोर अरुचिकर प्रस्तुतियाँ न बन जाएं। 

vii)
प्रैस का यह प्रयास होना चाहिए कि व्यापकत: समाज के मानदंडों, न कि मात्र कुछेक मानदंडों, के अनुरूप कवरेज का सुनिश्चयन किया जाए। यह भी हमारा दायित्व है कि संस्कृति व मानकों के ह्रास को रोका जाए और समाज की मन:स्थिति व विचार प्रक्रिया को ढालने में अपनी पहुंच व प्रभाव के साथ प्रैस एक महत्वपूर्ण भूमिका अदा कर सकता है। 

viii)
भारतीय पाठक काफी अधिक परिपक्व है और वह अच्छी पत्रकारिता की पहचान करने में सक्षम है तथा दीर्घकाल में 'तथाकथित लोकप्रिय अनुज्ञात्मकता' का संवर्धन करके पश्चिम की नकल करने के प्रयास से समाचारपत्र के प्रसार को बढ़ाने के बुनियादी उद्देश्य को पूरा करने में विफलता मिल सकती है।
ix)
समाचारपत्र अपने लेखन के जरिए लेकिन समाचारों या छायाचित्रीय साक्ष्य के प्रतिबंधित प्रस्तुतिकरण में समुचित सावधानी बरतते हुए सार्वजनिक स्थलों में होने वाले अनैतिक कार्यकलापों को उजागर कर सकता है।
अनुलग्‍नक-III
दिनांक 28.07.2015 के राज्‍य सभा अतारांकित प्रश्न संख्या 945 के भाग (क) से (ग) के उत्तर में उल्लिखित अनुलग्नक
अश्लील/नग्‍न समाचारों/छायाचित्रों संबंधी अधिनिर्णीत मामलों का विवरण
वर्ष 2011-12
	क्र सं.
	शिकायतकर्ता
	प्रतिवादी
	की गयी कार्रवाई/स्थिति

	1
	श्री जयंत डेका एवं अन्‍य, असम
	असमिया प्रतिदिन, असम
	मामला जॉंच समिति के सम्मुख रखा गया और मीडिया को इस प्रकार के अश्‍लील और अभद्र विज्ञापन स्‍वीकार न करने की सलाह दी गयी।

	2
	उपायुक्‍त, उडुपी, कर्नाटक सरकार, बैंगलुरू
	इंडिया टुडे
	मामला जॉंच समिति के सम्मुख विचार हेतु रखा गया तथा आगे जारी न रखे जाने पर खारिज कर दिया गया 


वर्ष 2012-13
	क्र सं.
	शिकायतकर्ता
	प्रतिवादी
	की गयी कार्रवाई/स्थिति

	1
	श्री बी0 एम0 रॉय, मुंबई
	मुंबई मिरर, मुंबई
	मामला जॉंच समिति के सम्मुख रखा गया तथा मामला जारी न रखे जाने पर खारिज कर दिया गया |

	2
	श्रीमती प्रतिभा नैथानी, मुंबई
	आउटलुक, 
नई दिल्ली
	मामला जॉंच समिति के सम्मुख रखा गया तथा आगे जारी न रखे जाने पर खारिज कर दिया गया |

	3
	श्री विक्रम इमानुअल अमोलिक, अधिवक्ता, पुणे।
	टाइम्स ऑफ इंडिया
	मामला जॉंच समिति के सम्मुख रखा गया तथा परिषद द्वारा यह मामला खारिज कर दिया गया क्योंकि मामले में पक्ष रखने के लिये कोई भी उपस्थित नहीं था |

	4
	सुश्री अनीता वर्मा सिंह, सदस्य सचिव, उत्तर प्रदेश राज्य महिला आयोग, लखनऊ, उत्‍तर प्रदेश
	टाइम्स ऑफ इंडिया
	मामला जॉंच समिति के सम्मुख रखा गया तथा प्रकाशित की गयी सामग्री को अश्लील न मानते हुए परिषद ने यह मामला समाप्त कर दिया |

	5
	श्री नलिन कांत बाजपेयी, महासचिव, एम.पी.डब्लू.आई.यू., मध्य प्रदेश |
	बालाघाट टुडे, बालाघाट, मध्य प्रदेश
	यह मामला जॉच समिति के सम्मुख रखा गया और महिलाओं के अशिष्‍ट और अभद्र फोटोग्राफ प्रकाशित करने पर परिषद ने प्रतिवादी की भर्त्सना और परिनिंदा की |

	6
	डॉ. अरविंद जैन, भोपाल
	दैनिक भास्‍कर, भोपाल
	मामला जांच समिति के समक्ष रखा गया और परिषद ने मामला बंद करने का निर्णय लिया क्‍योंकि प्रतिवादी के काउंसिल ने परिषद को सूचित किया कि वर्ष 2009 के पश्‍चात उन्‍होंने इस प्रकार के विज्ञापनों का प्रकाशन बंद कर दिया है।

